
   No                     			                                                                         «         »   «     »   2022 թ.


«ԴԱՍԱՐԱՆ+ԴԱՍԱԿԱՆ» ՍՏԵՂԾԱԳՈՐԾԱԿԱՆ ԿՐԹԱԿԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

      Ղեկավարվելով «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ «Դասարան+Դասական» ստեղծագործական կրթական ծրագրի իրականացմանն աջակցելու նպատակով՝

Հ Ր Ա Մ Ա Յ ՈՒ Մ    Ե Մ՝

	1. Հաստատել «Դասարան+Դասական» ստեղծագործական կրթական ծրագիրը` համաձայն հավելվածի:
	2. «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Դասարան+Դասական» ստեղծագործական կրթական ծրագիր») հատկացնել է 26000.0 հազար (քսանվեց միլիոն) դրամ՝ 2022 թվականին «Դասարան+Դասական» ստեղծագործական կրթական ծրագրի իրականացմանն աջակցելու համար:
         3. Նախարարության ֆինանսաբյուջետային վարչության պետին՝
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի     2-րդ կետում նշված գումարը «Գ. Սունդուկյանի անվան ազգային ակադեմիական թատրոն» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր),
     4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
    5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:



ՎԱՀՐԱՄ ԴՈՒՄԱՆՅԱՆ

Հավելված
ՀՀ կրթության, գիտության,
մշակույթի և սպորտի նախարարի
-------  ------- 2022 թ.
N --------------հրամանի
ԾՐԱԳԻՐ
«Դասարան+Դասական» ստեղծագործական կրթական

	1
	Կազմակերպության անվանում
	«Գ. Սունդուկյանի անվան ազգային ակադեմիական թատրոն»  ՊՈԱԿ

	2
	Կազմակերպության գտնվելու վայր
	ՀՀ, ք. Երևան, Գ. Լուսավորչի 6

	3
	Ծրագրի անվանում
	«Դասարան+Դասական» ստեղծագործական կրթական ծրագիր

	3.1
	Բովանդակություն 
	ԴԱՍԱՐԱՆ+ԴԱՍԱԿԱՆ կրթական ծրագրի նոր փուլի շրջանակներում աշակերտները դերասանական փորձառություն ստանալու հնարավորություն կունենան։
Ծրագրին կարող են դիմել ՀՀ դպրոցներում սովորող 10-12-րդ դասարանի սաներ։ Ընտրությունը կկազմակերպվի մրցութային հիմունքներով։ Մրցույթը կիրականացվի երկու փուլով։ Նախ՝ աշակերտները կուղարկեն մոտիվացիոն նամակներ։ Հիմք ընդունելով նամակների բովանդակությունն ու ստեղծարարությունը՝ կկատարվի առաջնային ընտրություն, և առաջին փուլը հաղթահարած աշակերտները կհրավիրվեն հարցազրույցի։ Հարցազրույցի արդյունքում կընտրվեն ծրագրի մասնակիցները՝ 60-70 աշակերտ ՀՀ տարբեր դպրոցներից։   
Երկշաբաթյա ծրագիրը բաղկացած կլինի դասախոսություններից, վարպետաց դասերից, ստեղծագործական աշխատանքից։ Աշակերտները կաշխատեն խմբերով՝ մենթոր-դասախոսների և բեմական խոսքի վարպետների հետ։ Որպես վերջնարդյունք, կպատրաստվի առանձին էտյուդներից բաղկացած բեմադրություն, որը կներկայացվի հանդիսատեսին։ 
Ծրագրի ողջ ընթացքը կնկարահանվի, կպատրաստի ընդհանուր 8 ֆիլմ, որոնցից առաջինը կներկայացնի ծրագրի ողջ ընթացքին, 6-ը կներկայացնեն խմբերից յուրաքանչյուրի աշխատանքը, և 8-րդը կանդրադառնա ծրագրի արդյունքում ստեղծված էտյուդ-ներկայացմանը։

	3.2
	Նպատակ 
	Ծրագրի նպատակներն են՝
ա/ Թատրոն-դպրոց կապի ամրապնդում։ Ծրագրի շնորհիվ աշակերտները հնարավորություն կունենան ներգրավվել թատերական կյանքին ոչ միայն իբրև պասիվ հանդիսատես, այլ ակտիվորեն կմասնակցեն ստեղծագործական պրոցեսին։ Սա միաժամանակ մեծապես կավելացնի աշակերտների հետաքրքրությունը թատերական աշխարհի նկատմամբ և կընդլայնի այս ոլորտում նրանց գիտելիքներն ու փորձառությունը։  
բ/ Մասնագիտական կողմնորոշում։ Ծրագրի մասնակցությունը աշակերտներին ոչ միայն հնարավորություն կտա ծանոթանալ և աշխատել թատերական ոլորտի լավագույն մասնագետների հետ, այլ նաև փորձել սեփական ուժերը։ Ռեժիսորների հետ անմիջական աշխատանքի արդյունքում աշակերտները բազմակողմանի կընկալեն դերասանի մասնագիտությունը, ինչը կարող է նաև կողմնորոշիչ դեր կատարել մասնագիտական ընտրության հարցում։
գ/ Գեղարվեստական կրթություն։ Մշակութային ծրագրերի միջոցով աշակերտների համար ոչ-ֆորմալ կրթություն ապահովելը և գեղարվեստական արժեքներին հաղորդակից դարձնելը թատերական կրթական ծրագրի հիմնախնդիրներից է։   

	3.3
	Անցկացման ժամկետ
	01.04.2022 - 31.07.2022

	3.4
	Անցկացման վայր
	Երևան

	3.5
	Ակնկալվող արդյունքներ
	Ծրագիրը կնպաստի.
1. թատրոն-դպրոց կապի ամրապնդմանը,
1. դպրոցականների շրջանակում թատերարվեստի մասին գիտելիքների աճին,
1. մասնագիտական ընտրության հարցում կողմնորոշմանը,
1. արվեստի նկատմամբ հետաքրքրության աճին,
1. աշակերտ-արվեստագետ համագործակցությանը,
1. աշակերտների աշխարհընկալման ընդլայնմանը, մտահորիզոնի զարգացմանը,
1. պատանիների և երիտասարդների ստեղծագործական ներուժի բարձրացմանը,
1. արվեստի միջոցով բարոյահոգեբանական մթնոլորտի բարելավմանը։
Ծրագրի ընթացքը կլուսաբանվի լուսանկարների և տեսաֆիլմերի միջոցով, որոնք կտեղադրվեն ծրագրի ֆեյսբուքյան էջում և յութուբյան ալիքում, որի արդյունքում ծրագիրը հասանելի կդառնա էլ ավելի մեծ լսարանի։ 

	3.6
	Ոչ ֆինանսական ցուցանիշներ
	60-70 մասնակից

